
СООПШТЕНИЕ ЗА МЕДИУМИ 

САД го поддржува донесувањето на новиот Закон за јавни 
набавки 
 

Агенцијата на САД за меѓународен развој (УСАИД), преку Проектот за деловно 

опкружување и проектот е-Влада, го поддржа изготвувањето на новиот Закон за 
јавни набавки во Република Македонија. Законот беше донесен од страна на 
Македонскиот Парламент на 6 ноември 2007 година, а беше презентиран на 3 
декември 2007 година од страна на Проектот за деловно опкружување и Бирото за 
јавни набавки. 
  
„Новиот закон ќе ја зголеми транспарентноста и интегритетот на одлуките на 
Владата поврзани со набавките, со што ќе се подобри репутацијата на Македонија 
од аспект на корупцијата, и ќе придонесе за нејзина поголема привлечност за 
трговските и инвестициските партнери“, изјави заменикот амбасадор на САД во 
Република Македонија, Томас Навратил, во своето обраќање. „Меѓутоа, саканите 
придобивки можат да се остварат само ако законот се применува на праведен, 
транспарентен и ефикасен начин.“ 
 
Новиот закон ќе ја зголеми транспарентноста на тендерските процедури, ќе 
обезбеди конзистентност со останатата легислатива, и ќе ја зајакне правната 
заштита на учесниците во тендерите. Проектот на УСАИД за деловно 
опкружување и останатите клучни засегнати лица иницираа и спроведоа јавна 
дебата за законот со цел да овозможат законот да биде донесен во отворена и 
транспарентна постапка. Со новиот закон Македонија прави уште еден чекор кон 
хармонизацијата на законската регулатива со стандардите на ЕУ.      
 
ЗАБЕЛЕШКА ЗА УРЕДНИЦИТЕ: 
  
Од 1993 година до денес Американскиот народ, преку УСАИД, има инвестирано 
приближно 500 милиони долари во Македонија. УСАИД имплементира проекти за 
зголемување на инвестициите, создавање работни места, намалување на 
корупцијата и подобрување на квалитетот на образованието во Македонија. Овие 
иницијативи ja поддржуваат транзицијата на Македонија кон стабилна 
демократија и нејзината успешна интеграција во Европската Унија. УСАИД 
обезбедува економска и хуманитарна помош во повеќе од 100 земји. За повеќе 
информации посетете ја страницата  http://macedonia.usaid.gov.  


